
Maktabgacha yoshdagi bolalarning ijodiy rivojlanishi va vatanparvar shaxs 

sifatida shakllanishida Abdulla Oripovning ijodiy merosining ahamiyati 

Urganch davlat Pedagogika instituti talabasi: Avezova Mastura 

Urganch davlat Pedagogika instituti o‘qituvchisi: Axmedova Gulnoza 

Annotasiya: Maktabgacha yoshdagi bolalarni ma’naviyatini shakllantirishda 

she’riy adabiyotlarni ahamiyati katta. Jumladan, she’riy asarlarda ilgari surilgan 

vatanparvarlik mavzusi, milliy va an’anaviy qadriyatlarni anglash va yanada 

takomillashtirish, kelajak avlodni milliy ruhda tarbiyalashni bolalarga maktabgacha 

yoshdagi bolalardan boshlash maqsadga muvofiqdir. Shuning uchun ham biz 

maktabgacha ta’lim tashkilotlarida bizning zamonaviy hamda mumtoz 

adabiyotlarimizdan foydalangan holatda mashgʻulot oʻtish ushbu maqolada ilgari 

surilgan. 

Kalit soʻzlar: kreativlik, bola, mumtoz adabiyot, shaxs, tarbiya, ta’lim 

maktabgacha ta’lim tashkiloti, takomillashtirish. 

Bilamizki, biz oʻsib kelayotgan yosh avlodni toʻgʻri yetuk shaxs sifatida 

shakllanishida biz ilk yoʻnalishni beramiz. Shunday ekan boʻlajak pedagog sifatida 

mashgʻulot oʻtkazishda ulugʻ allomalar va zamonaviy adabiyotimiz vakillarining 

ijodiy merosidan foydalanish juda foydalidir. Shuningdek oʻtmishning eng shiddatli 

va hayajonli daqiqalarini, shu paytdagi qiyinchiliklardan xulosalar chiqarish kabi 

holatlarni ham tashkillashtirish mumkin. Biz koʻrib chiqadigan shoir Abdulla 

Oripov ham oʻzining hayoti davomida bizga koʻpgina she'rlar, dostonlar va oʻzining 

hayot yoʻlini meros qilib qoldirdi. Biz shulardan oqilona foydalanga holatda bu 

adibni bolalarga sodda tarzda tushuntirishimiz va adabiy merosidan yosh avlodga 

kerakli boʻlgan bilimlarni berishimiz kerak boʻladi. Albatta bu shoir bizning 

jumladan butun yurtdoshimizning davlat ramzi boʻlmish Madhiyani yozgan. Bu 

madhiyada vatan tuygʻusi,  vatanni ulugʻlash va vatanni sevish kabi mas'uliyatli 

vazifalar, burchlar aytilsa, vatanni serquyosh oʻlka ekanligi va uni asrash ham aytib 

oʻtilgan. Bolajonlarga maktabgacha ta'lim yoshidan boshlab biz oʻz madhiyamizni 

oʻrgatamiz. Bilamizki, Vatan oiladan boshlanadi. Asosan bola tugʻilganidan boshlab 

oilada tarbiyalanadi. Uni asrash uni bor yoʻgʻini hamma joyda aytmaslik kabi 

mas'uliyatli vazifalar oʻrgatiladi. Albatta biz buni yoshlikdan boshlab ta'kidlab 

borishmiz lozim. Maktabgacha yoshdagi bolalarga faqatgina oiladagi vazifalar 

emas, tashkilotdagi burchlar ham yaxshi oʻrgatilib boriladi. Abdulla Oripovning 

sheʼriy toʻplamlarida ham shu gʻoyalarni ko‘rishimiz mumkin. Asosan madhiyada 

ham boshqa she'rlarida ham insonparvarlik gʻoyalari, buyuk bobokolonlarimiz 

nomlari tilga olingan. Ularni hayot yoʻllari,  shu davrlardagi adolatsizlik va 

adolatlilik kabi jarayonlarga urgʻu bergan holatda yozilgan. Bular orqali kelajak 

avlodni hozirgi kundagi hayotidan faxrlanishlari, ular berilgan shart-sharoitlardan 

oqilona foydalanishga undash mumkin.Vatanim she'rida ham ulugʻ siymolar tilga 

olinib, ularni qilgan ulkan ishlari ham aytib oʻtilgan. Biz bolajonlarga ularni sodda 

tarzda tushuntirishimiz. Albatta bu sheʼrda Xristofor Kolumb haqida ham aytib 

oʻtilgan. 

  **** 

Yurtim senga sheʼr bitdim bu kun 

Qiyosingni topmadim aslo 

Shoirlar bor oʻz yurti butun  

Olam aro atagan tanho 

Ular she'ri uchdi koʻp yiroq 

Qanotida kumush diyori 

Bir oʻlka bor dunyoda biroq 

Bitilmagan doston dilbari 

Faqat ojiz qalamim manim 

Oʻzbekiston vatanim manim 

Ushbu satrlar orqali vatanimizni hech qaysi davlatlarga qiyoslamaslik gʻoyasi 

aytib oʻtilgan. Vatanimiz nomini biz oʻzimiz ulugʻlarga koʻtarishimiz, nomini butun 

dunyoga tanitish barcha xalqlarga bildirish albatta bizning vazifamiz hisoblanadi. 

Oybek, Abdulla Qodiriy, Choʻlpon, Usmon Nosir kabi adiblar nomlari keltirib 

oʻtilgan. 

Xulosa qilib aytganda, bolalarga maktabgacha yoshdan boshlab 

oʻtmishimizni eslatish va kerakli xulosalar chiqarishlari uchun imkon yaratib berish 

kerak.Unutilgan allomalarni eslash ularga hurmat koʻrsatish, ularni qilgan ishlari 

yuzasidan sodda tarzda ma'lumotlar berish zarur. Bunday ma'lumotlarni biz 

adiblarimizni namunalaridan ijodiy merosidan foydalangan holatda amalga 

oshiramiz. 

